
Importance of Sami’s Poetry in Modern Times 
  
Abstract:  
Sindhi is an ancient language. It has rich literary traditions, which 
consists classical and modern literature. Many poets of 
classicalperiod had enriched Sindhi classical poetry and enlighten the 
masses of Sindh. Chainrai Bachumal or Murlidhar, Dattaramani, 
Sami is one of the famous poets of Sindhi classical poetry. Shah Latif, 
Sachal Sarmast and Sami are the trica of Sindhi classical poetry. After 
Shah Latif and Sachal Sarmast Sami has an important position in 
Sindhi classical poetry. 
 Chainrai Sami was born in 1743 in Shikarpur and died in 1850. 
He composed his poetry in Salokas. The collection of his poetry is 
known as “Sami ja Salok” (Salokas of Sami). 35 years after the death 
of Sami, Kauromal Khilnani collected 2100 Salokas and published 
them with a fine preface. The main themes of his poetry is to unite the 
human spirit or soul with God or the over soul by purring it of worldly 
and sensual pleasures and attachments. He also gave the moral 
teachings and highlights the evils of the society. His message is the 
message of love, brotherhood, equality, tolerance and peace.In this 
research paper it has been tried to highlight or elaboratethese above 
themes of Sami’s poetry, which are much needed in present time of 
Sindhi society. 
 

گي جو هر هك دڇاكاڻ ته انساني زن. ادب زندگي جو تفسير آهي  
ادب قومن . عمل كنهن نه كنهن طرح سان ادب جي دائري سان تعلق رکي ٿو

شاعري ادب جو اهم ذريعو .دو آهيجي تهذيب، تمدن ۽ تاريخ جو گواهه پڻ هون
نثر جي مقابلي ۾ شاعري گھڻو عرصو زندهه رهي ٿي ۽ ماڻهن جي روح . آهي

ي ته انهن ۾ بقومن جي تاريخ تي نظر ڊوڙائ.کي متاثر ۽ متحرڪ كري ٿي
شاعرن جو مقام مٿانهون هوندو آهي ۽ سڀ کان وڌيك ڄاتل سڃاتل 

عري جي تاريخ تي غور وري جڎهن شا.شخصيتون شاعرن جون هونديون آهن
                                   

 اسلام آباد ،سسٹنٹ پروفيسر، نپس، قائد اعظم يونيورسٹيا.  

جيكي ان عظيم ورثي جي سڃاڻپ  ،و ته ان ۾ كي نالا اهڑا سامهون ايندابك
جيئن سنڌي شاعري جي اها عظيم روايت شاهه لطيف جي نالي . جو سبب بڻيا

شاهه عبداللطيف ڀٹائي سنڌ جي تهذيب، ثقافت، تاريخ ۽ . سان سڃاتي وڃي ٿي
  :ل محمد ابراھيم جويوبقو .تمدن جو اهم اهڃاڻ بڻجي ويو آهي

. شاھ، سچل ۽ سامي سنڌي قوم جا استاد، ھادي ۽ رھبر آھن”
خاص طرح شاھ سائين سنڌي قوم کي پنھنجو رسالو عطا كري 

ھي پنھنجي . ھجڻ جو شرف بخشيوآھي‘ اھل كتاب’ان کي 
 کي عظمت يا تقدس ڏيڻ جي ڳالھ كانھي، پر ھي كنھن شي

لو دنيا جي جملي مذھبي تعليم شاھ جو رسا. ھك حقيقت آھي
جو نچوڙ ۽ سنگم ۽ سنڌي تھذيب جي سموري حاصلات جو 

ان ۾ زند اوستا، گيتا، ٻڌ ڌرم، جين مت، مسيحيت ۽ . روح آھي
اسلامي تعليم جا اھم ۽ اعلي اصول ۽ قدر سڀ موجود آھن، 

ان جا كيترائي سر، . بنيادي طور ساڳيا آھن بهجيكي ھونئن 
سڄا يا ڀاڱن ۾، انھن مذھبن جي پنھجي الڳ الڳ ۽ سڄي جا 

ان . پنھجي تربيتي ماحول ۽ تعليمي اصطلاح تي مبني ڏسجن ٿا
۾ سنڌي تھذيب جي ھزارن سالن جي روحاني تجربي ۽ روايت 

  ) 1(“.جي نبار ڄاڻ ۽ ساڱاھ موجود آھي
اڳتي “سامي”ائي چين را ڀجي ان روايت کي سچل سرمست ۽ لطيف شاهه 
اهي ٹئي شاعر سنڌي اساسي شاعري جا بنيادي اهڃاڻ  اهڑي نموني. وڌايو

۽ سامي هك اهڑي تثليث سرمست سچل  لطيف، سنڌي ادب ۾ شاهه. بڻجي ويا
، جيكي سنڌي قوم جي تاريخ، تھذيب ۽ تمدن جا هك اهڑي ٹمورتي آهي ،آهي

  :بقول محمد ابراھيم جويو.حقيقي ترجمان آھن
ڌي سماج شاھ، سچل ۽ سامي عظمت جي صحيح معني ۾، سن”

اھي سنڌي سماج جي ھك وڏي بحراني . جا عظيم ماڻھو آھن
دنيا جا عظيم تخليق ) روحاني(ھو ذھني . دور جي ييداوار آھن

ھو پنھنجي ڏات ۽ ڏاتاري ٻنھي ۾ بي مثل ۽ بي بدل . كار آھن
، بهھو مفكر . ھو سنڌي سماج جي نئين جنم جا نقيب آھن. آھن

لا جيئندڙ، عام مفاد لا لڇندڙ  ھو ٻين. ھئا به۽ فنكار  هشاعر ب
۽ سڄي پنھنجي زندگي ھك ئي مقصد لا پاڻ پچائيندڙ ۽ ھك 

ھنن پنھنجي دور ۽ پنھنجي دنيا جي اندر . ئي آدرش جا فدائي ھئا

جي اصلي ۽ سچي امنگ کي سمجھيو ھو، ان ۾ جيكا نئين 
معني تڑڦي رئي ھئي، ۽ جيكو نئون ساھ سپجي ۽ سانڀجي 

  ) 2(“ .ي ھنن ڄاتو ھورھيو ھو، ان ک
 :هھو وڌيك لکي ٿو ت

  

سنڌ جي ماڻھن ۽ سنڌي سماج کي، شاھ، سچل ۽ سامي، ھن ”
ڌرتي جي انھي اعلي مقصد سان روشناس ۽ ان لا تيار كرڻ 

ھو تمام . ھو سنڌ جا عظيم استاد، ھادي ۽ رھبر ھئا. ٿي گھريو
، سا كا ھنن اسان کي تعليم ڏني آھي. وڏا انسان ۽ وڏا شاعر ھئا

ھنن سنڌي سماج جي آڏو نئين انسان جو . معمولي تعليم كانھي
ھنن سنڌي سماج کي نئين اجتماعي وحدت . تصور پيش كيو

. جي شعورکان واقف كيو ۽ ان لا کين عملي راھ ڏيکاري
قومي تھذيب، قومي مذھب ۽ قومي سياست جي راھ، مشترڪ 

اتحاد جي راھ،  مفاد ۽ باھمي تعاون جي راھ، محبت، رواداري ۽
ھنن جي سامھون سنڌ ۽ سنڌي سماج .. عمل ۽ قرباني جي راھ

جي آازاد، باوقار، بامقصد ۽ خوشحال وجود جو خواب ھو ۽ ھنن 
 )3(“ .وٽ ان خواب جي تكميل جو رستو به ھو

  

کان پو سامي سنڌي اساسي شاعري جو سرمست ۽ سچل  لطيف شاهه
سوا سنڌي شاعري جي تاريخ  ان جي ذكر کان. هك بنيادي حوالو آهي

سنڌ جي تاريخ جو . آهنمعمار اهي ٹيئي شاعر سنڌي سماج جا . نامكمل چئبي
ان سلسلي ۾ ڊاكٹر مرليڌر جيٹلي، . تسلسل آهن ۽ سنڌ جو قومي ورثو آهن

  :هواسواڻي جي حوالي سان لکي ٿو ت. ايل. ساڌو ٹي
. ن آهنشاهه لطيف، سامي ۽ سچل سنڌي ساهتيه جا ٹي املهه رت”

 ) 4(“ .انهن جي واڻي اسان جو قومي ورثو آهي
  

  :ساڳي ڳالهه کي ڊاكٹر تنوير عباسي هيئن بيان كري ٿو
اسان جي سنڌي كلاسيكي شاعري جي ھك ٹمورتي آھي، ”

آھي، اتي سنڌ جي  نهجتي سامي جو نالو . شاھ، سچل ۽ سامي
كلچر جو، سنڌ جي كلاسيكي شاعري جو ۽ سنڌ جي ادب جو 

ور تڎھن كري سگھجي ٿو، جڎھن شاھ ۽ سچل سان گڎ تص
  )5(“ .شامل آھي بهسامي 

سنڌ جي انهن عظيم شاعرن جي عظمت کي هيٺين  پڻ محمد ابراهيم جويو
  :لفظن ۾ خراج تحسين پيش كندي لکي ٿو ته

. ملك ۽ سماج پنهنجن شاعرن وسيلي سڃاتا ويندا آهن ،قومون”
شاهه،سچل ۽ . آهن سنڌ ۾ سنڌي سماج جي سڃاڻپ جا ٹي شاعر

سنڌي جا هي سونهارا ۽ سداحيات شاعر سنڌي سماج جي . سامي
سموري چڱائي، سموري سونهن ۽ سموري سچ جا ڄاڻو ۽ 

  )6(“ .ترجمان آهن۽ ن يام
جي عظمت ۽  شاهه، سچل ۽ سامي ،جديد سنڌي شاعري جو مهندار شيخ اياز

  :تهٿوكندي فرمائي هر دور ۾ انهن جي اهميت کي بيان 
شاھ، سچل ۽ سامي، سنڌ جي صدين وانگر منھنجي ساھتك ”

مون لا ايتروئي اھم آھي  بهسامي . تاڃي پيٹي ۾ اڻيل آھن
ٹنهي جو نقطہء نگاہ ساڳيو آھي جو  تهڇو . جيترو شاھ ۽ سچل

ايتري اھميت رکي ٿو، جيتري پنھجي دور لا  بهويھين صدي ۾ 
جي شاعري “ ۽ ساميشاھ، سچل ”مان رسمي طرح . رکندو ھو

جو جائزو نٿو وٺان، پر ويھين صدي لا ۽ ايكيھين صدي لا، جا 
ھك ڏھاكي کان پو اچي رھي آھي، انھن جي لحاظ کان سندن 

  . برمسامي ن28. ص) 7(“ .پيغام کي پرکيان ٿو
  :جي حوالي سان لکي ٿو ته تجي اهميوري اڳتي شيخ اياز، سامي 

هن کي وسارڻ جو . ٽ حصو آهيادب جو اٹو يسامي اسانج”
سبب اهو آهي ته اسان انهي ٻولي کي وساري چكا آهيون جا 

بازار ۾ سامي جا سلوڪ ناياب آهن، نه . سامي كم آندي آهي
رڳو ويدانت جي فلسفي ۾ دلچسپي رهي آهي پر تصوف ۾ به 

پر پو به سامي اسان جو ائين ورثو آهي جيئن . گھٹجي رهي آهي
  )8(“ .جو ورثو آهيڀٹائي اسان 

  مطلب ته . ع تائين آهي1850ع کان 1743جو دور  “سامي”،ڀائي چين را
سال كو ايترو وڏو  173ڏٺو وڃي ته . گذري ويا آهن 173سامي جي وڇوڙي کي 

رافيائي، تهذيبي، اگج ،عرصو ناهي، پر غور كجي ته ان عرصي ۾ تاريخي
. ن تبديليون رونما ٿيون آهنادبي لحاظ کان تمام گھڻيو ۽ معاشي توڙي علمي

. آهي نه اڄ جو سنڌي سماج، سامي واري دور جي سماج کان تمام گھڻو مختلف
هكڑو جاگيردار ۽ . ان وقت به سنڌ معاشي طور ٻن طبقن ۾ ورهايل هئي

ان وقت به جاگيردار ۽ زميندار . زميندار طبقو ۽ ٻيو غريب ۽ مزدور طبقو
۽ مزدور زندگي جي سڀني سهولتين خوشحال زندگي گذاريندا هئا ۽ غريب 

جهالت عام هئي ۽  ان وقت به مذهبي كٹرپٹي جو رواج هو. ئاکان محروم ه
پر ان وقت صوفي بزرگ پنهنجو پيار، امن، محبت ۽ رواداري جو پيغام جاري 

ته اڄ جي . هاڻ جڎهن موجوده سنڌ جي صورتحال تي غور كريون ٿا. رکندا آيا
مختلف ضرور آهي پر ان ۾ كيتريون  ٿوري انسنڌ سامي جي دور جي سنڌ ک

اڄ به . اڄ به زميندار ۽ جاگيردار طاقتور آهن. ئي ڳالهيون اڃا به ساڳيون آهن
دور جي سنڌ ۾  هان وقت جي سنڌ کان موجود. سنڌ ۾ غربت جي انتها آهي

تعصب، انتها پسندي، طبقاتي فرق ۾ اضافو . مذهبي جنونيت ۾ واڌ آئي آهي
به سنڌ ۾ ڌاريا قابض هئا اڄ به سنڌ م روز بروز ڌارين جي  ان وقت. ٿيو آهي

ان صورتحال ۾ موجوده دور ۾ سامي جي .آبادكاري ۾ اضافو ٿيندو پيو وڃي
سامي جي اهميت کان انكار نٿو كري سگهجي، ڇاكاڻ ته شاعري جي 

شاعري ۾ ايڎي سگھ ۽ ان ۾ اهڑا نصيحت آميز نكتا سمايل آهن جيكي نه 
  :بقول تاج جويو. ده دور ۾ بلكه مستقبل ۾ به رهنمائي كندارڳو موجو

سامي سنڌي سماج جي سجاڳ شاعر جي حيثيت ۾، سماجي دک ”
“ دوئي”درد کي محسوس كري ٻيائي ۽ نفاق کي دور كري، 

هن ٻڌايو ته اسلام ۽ هندو ڌرم، تفرقي . جو سبق ڏنو“ وحدت”بدران 
مي ۽ سماجي وجود کي ۽ ويڇي جا كارڻ نه آهن، پر نفاق مان قو

اڄ وقت جي ضرورت آهي ته شاهه، سچل ۽ سامي جي . خطرو آهي
دوئي جي ور نه چڑهون، پنهنجو . ٻولي ۽ پيغام کي سامهون رکون

. قومي ۽ انساني روح، مايا ۽ كايا جي موهو ۽ ميڑي ۾ نه لڳايون
سامراج ۽ مذهبيت جي فرقيباز سياست کان سنڌ کي بچايون ۽ 

  )9(“ .کي عام كريو) تصوف ۽ ويدانت(ري واٽ محبت وا
سامي ۽ ان جي كلام جي سنڌي ادب ۾ اهميت متعلق مٿي سنڌي   

ڏاهن ۽ عالمن جي بيان كيل وضاحت کان پو سندس كلام ۾ جيكي ڳوڙها 
نكتا سمايل آهن، جيكي موجوده دور جي ماڻهن لا سجاڳي جو كارڻ بڻجي 

  . بيان كجي ٿو سگهن ٿا انهن کي مختصر طور هيٺ
مايا، اوديا،  انھن ۾ ۾ ورهايل آهيسامي جو كلام جن عنوانن   

ساڌ سنگت،  ،مهما ست سنگساڌ مهما،  ڀاونا،  ،مورک، اگياني، ويساسي
، سهاڳڻنيهي، محبت،  ك، پريم، عشق،ڀڳتي، سِ  گرمک، ايشور مهما، اپديش،

انهن  .شامل آھن هوغير ڇهه اٺاره چار، درد وند، لکشڻ، ساڌوجن، سنت، اوڌوت
خيالن جو اظهار كيو آهي ۽ هك استاد وانگر  نپنهنجعنوانن هيٺ سامي

، سان جا پنج دشمن ڄاڻايانا ۾سامي پنهنجي كلام . ني اٿساسان کي تعليم ڏ
انسان به انهن  ودور ج هوجودم.آهن كارنكام، كِروڌ، لوڀ، موهه، اه جيكي

ي دشمنن کي وس كرڻ لا انهن پنجن ئ. پنجن ئي بيمارين جو شكار آهي
 :سامي خاص زور ڏئي ٿو ۽ فرمائي ٿو ته

  

  كئي خلق انڌي مايا موهه مَمَتَ سان،
  مِرِگَ ترِِشِنا جي جَلَ ۾ وڃي سڀ وَهندي،
رَمُکَ لڌي كِرِپا ساڻ كنڌي،   وِرِلي كنهن گُ
   .ٻانڀَڻَ جنهن ٻنڌي پَنج ئي كِيا وَسِ پانهِنجي

             )10(  
 

مي مايا يعني دولت جي لالچ کي بيان كيو آهي ته مٿئين سلوڪ ۾ سا  
جڎهن انسان دولت جي نشي ۾ . كيئن نه دولت انسان کي غافل كري ڇڎي ٿي

غرق ٿي وڃي ٿو ته هو سڀئي رشتا ناتا وساري ڇڎي ٿو ۽ ھو ان جي موھ ۾ 
سامي اھڑي . غوطا کائي ٿو ۽ پنھنجي اندر ۾ ڏسڻ جي كوشش ئي نٿو كري

سندس موجب مورک اھو آھي جيكو پنھنجي اڻ . ٿو ماڻھو کي مورک سڎي
مايا جي موھ ۾ ڦاسي ٿو پوي ۽ اوديا جي . ڄاڻائي سبب دين جي واٽ نٿو ھلي

 . كن ۾ غرق ٿو ٿئي ۽ ھيكڑائي ھيك ۾ يقين نٿو رکي
  

  ،گھر ۾ رام وسي ٻاھر ڍونڍي جي نت
  ،پائي منھن مھران ۾، سامي كين پسي

  .ا ڦاس ۾پانھنجو پاڻ ٿي، ٿو مورک اودي
                                      )11 ( 

  

اوديا، وديا جو ضد . جو ذكر كيو آھي‘ اوديا’سامي پنھجي سلوكن ۾   
  :تهان سلسلي ۾ سامي فرمائي ٿو . آھي جنھنجو مطلب آھي اڻ ڄاڻائي يا بي علمي

  سڀ کي نچائي، ٿو اوديا ڀوت ڀرم جو،
  بنا ڦاھي ڦند جي، ٿو پل پل پٹائي،

  ،مني كنھن جو رھيا، ٻلي ٻل لائي نهمنتر 
 .سامي ڇٹي دک کون تهئي .ستگر ڇڎا

                                             )12(  

سامي پڻ ان . اھا ھك وڏي دولت آھي جنھن کي نصيب ٿئي. ويساھ يعني يقين
  :ان موجب. کي وڏو ٿو سمجھي

  ،وڏو ڄاڻ ويساھ، سامي سڀ كنھين کون
  ،مٿي كري، كڍيو اھو راويد پراڻ 

انتر مک آجي كري، سمجھي كر سما،  
 ،سھجي ملني سپرين تهڇڎ وڏائي وا.  

                                              )13  (  
ان دور جي تصوير چٹيندي ڊاكٹر . سامي ٹالپرن جي دور جو شاعر آهي

  .:ممتاز پٺاڻ لکي ٿو ته
جي عكاسي كن ٿا، جنهن ۾ سامي۽ جا سلوڪ هك اهڑي دور ”

لالچ هر كنهن ماڻهو ۾ . سنڌ جي ماڻهن ۾ تعليم گهٹ هئي
هوندي آهي، ويتر جو انگريزن جو اثر وڌيو ته انهي هيكاري 

سامي جو دور، ٹالپرن جو دور هيو، . ماڻهن کي گمراهه كري ڇڎيو
سامي، ٹالپرن جو . ع تائين حكومت كئي1843ع کان 1783جن 

انگريز ان وقت سنڌ تي قبضي كرڻ خاطر . وعروج ۽ زوال ڏٺ
سنڌ جي ماڻهن کي سندن . نيون نيون چالون کيڎي رهيا هئا

حاكمن خلاف گمراهه كري ڀڑكائڻ، انگريزي مال جي وكري 
کي همٿائڻ، سازشي ۽ خوشامدي ٹولي کي رشوت ڏئي جاسوسي 
جو كم وٺڻ، ٹالپر دور جي اميرن ۽ سردارن کي وڏيون رقمون 

لاف ڀڑكائڻ ۽ وقت جي حاكمن کي زير بار ڏئي حكومت خ
كرڻ لا ظالمانا حركتن ۽ مكاري تي مبني تركيبن استعمال 

جيئن ته انگريز ان وقت برصغير جي وڏي حصي تي قبضو . كرڻ
ان كري سنڌ جي ماڻهن کي خاص كري غير . كرو ڇڎيو هو

مسلم طبقي کي پك هئي ته انگريز هك نه هك ڏينهن سنڌ تي 
ان وقت ماڻهن کي صحيح رستي تي آڻڻ لا . كندوضرور قبضو 

  ) 14(“ .سنڌ جي صوفين پنهنجو كردار ادا كيو
نڈتن، پمُلن، مذهب جي پرچار كندڙان صورتحال سان گڎوگڎ ان دور ۾ 

۽ اهي ماڻهن ۾ پيش كيو  پئي مذهب کي پنهنجي پنهنجي انداز ۾ ڻنانڀٻ
ر ۾ ۽ سندن كوڙين هر دوامن ۽ اتحاد کي . نفرتن جو ٻج ڇڎي رهيا هئا

 ان. و آهيٹيفتوائن عام ماڻهو جي نظرياتي آزادي ۽ احساس کي پئي گھ

انهن اهڑن كوڙن ۽ . مقابلو سنڌ جي صوفي بزرگن كيو سڄي صورتحال جو
طرز عمل بلكه  طنفرت جو ٻج ڇٹيندڙن خلاف آواز بلند كيو ۽ پنهنجي نه فق

به ان روايت کي  سامي.كلام ذريعي عوام جي دلين تي حكمراني كئي
 :، جنھنجو ثبوت سندس ھيٺيان سلوڪ آھنبرقرار رکيو

  
  خلق ۾ خالق، خلق وسي خالق ۾،
  ساک ڏئي سامي چئي، انئي عاشق،
  ڏٺو جنهن آكاس جان، هردو سوڌي هك،
  . ميٹي ڦير فرق، پاڻي موج مهت ٿي

                                              )15(  
 

      :ٿو تههك ٻئي هنڌ فرمائي 
  ت،، سڀني ۾ هك سووويد پران، قرآن ك

  سمجهي ڏس سامي چئي، لائي من مضبوط،
  جئن آكاس گهٹن ۾، تئين سڀ ۾ ساکي ڀوت،
  .كو آتم رت آڌوت، سمجهي هن سخن کي

                                              )16(  
 

  :بقول سامي. د كيو۽ انھن خلاف آواز بلن سامي اهڑن پنڈتن ۽ ملن کي بي نقاب كيو
  ،لکين لٻاڙي ڳالهيون كن آگم جون
  ،سامي كوڙائي ساڌ ٿيا مٿو ۽ ڏاڙهي

  ،كاتي كهاڙي ،كپت جي كلكائين
  .ڀاڙ کائي ڀاڙي وهيا وڃن وِهه ۾

                                              )17(  
 

کي حاكمن، چوڌرين ميرن ۽ حاجين ان دور جي سامي مولوين، پنڈتن سان گڎ 
  :وبه آئينو ڏيکاري

  ،دي چوڌريهكلجڳ جا كوڙا، مير مت
  ،راتيون ڏينهان لوڀ جا گھر ٻنڌن ٻوڙا
  ،ويساهي ويساهه سان، ڊوهن وِسوڙا
  .سامي مت موڙها، مرڻ نه ڄاڻن من ۾

                                              )18(  

. ڳي آھيصورتحال سا بهاڄ  تهمٿي بيان كيل صورتحال تي غور كبو 
ان  بهفقط ان دور جي لا ضروري ھو بلك اڄ  نهان كري سامي جو كلام 
  .جي اوتري ئي ضرورت آھي

ابتدا ۾  سامي مايا يعني دولت کي ڏائڻ، بلا، نانگڻ وغيره كوٺي ٿو ۽  
ئي ھك سو کان مٿي سلوڪ مايا متعلق چئي ماڻھن کي ان جي موھ کان بچڻ 

جو انسان دولت ميڑڻ ۾ اڳي اڄ ڏسبو ته  موجوده دور کي. جي تلقين كري ٿو
  :بقول سامي. ۽ مايا کي ئي پنھنجي زندگي جو مقصد سمجھي ٿو کان اڳرو آهي

  مايا سڀ موھي، جي كيا وس پانھنجي،
  وڌائين ول ڇل سان، انڌا بنڌي ٹوئي،
  پني ڏيئي پاڻ کي، كن ھوئي ھوئي،
  .آتم ڌن کوھي، مورک ويٺا مت ري

                                              )19(  
.  

. اڄكلھ هر ماڻهو اها دعويٰ كري ٿو ته مون جهڑو كو چڱو ناهي  
چاهي اهو كيترين ئي براين ۾ ڇو نه مبتلا هجي پر سامي جي نظر ۾ چڱو 

  :اهو آهي جيكو پاڻ به چڱا كم كري ۽ ٻين کي به تلقين كري
  ،۾ تجي چ نينچڱا سي چئجن، چڱو ج

  ،، سامي كين ڏسنيڏبرائي كنهنجي
  ،رکي كري، سڀ تي كرپا كن ٹديا دِرش

  .آتم پد ۾ ت، استنسدا سم ره
                                              )20(  

جنھن ماڻھو جو دل درد کان خالي آھي اھو انسانيت جي وصف کان   
جڎھن كو ماڻھو درد کان واقف ٿئي ٿو، تڎھن ئي کيس خدا ۽ . خالي آھي

سندس چيل . ھئي نهان کان خالي  بهسامي جي دل . ق جو ادراڪ ٿئي ٿومخلو
  :بقول سامي. كيترائي سلوڪ ان ڳالھ جو ثبوت آھن

  كھڑو كريان حال، دردوندن جي دل جو،
  جنکي مليو ستگرو، دينا ناٿ ديال،
  سدا رھي سامي چئي، کميا منجھ خوشحال،
  .آكاس اتون پاتال، ڀون كين ڀلن جان

          .                                   )21(      

عظيم شاعر پنهنجي كلام ۾ اعليٰ انساني قدرن جي پرچار كندا آهن ۽ 
انسانن کي نيك، صالح رهڻ جي تلقين كن ٿا ته جيئن هك بهترين معاشرو 

. ه كيترن ئي اعليٰ قدرن جو درس ملي ٿوبسامي جي شاعري ۾ . جنم وٺي
 :جيئن هو فرمائي ٿو ته

  
  ،در دوسن جيسامي كر شكر، سدا 
  ،سكو ٹكر ڀاوينمِلي ملِيدو،  ڀاوين

  گھر، نهرکي چاھ اندر ۾، گھٹ وڌ كڎي 
  .خاصو خلوت دارٿئين تهٹور انھي ۾ ٹر، 

                                              )22(  
  

انهن کي نصيحت كندي . جهڑي بيماري ۾ مبتلا آهي اڄ جو انسان تكبر
 :فرمائي ٿو ته سامي

  
  ،مون ركري كوچ ويا، سڀيئي سنسا

ٿ كيا   ،پير پيغمبر اولياء، جن پنهنجا پَنُ
  ،گياني ڌياني گرهستي، سامي پنڌ پيا
  .سڀيئي غيب ٿيا، ٿو ڇا سمجهيو پاڻ کي

                                              )23(  
  

ھك سامي جي نظر ۾ محبت . سامي محبت کي انمول سمجھي ٿو
انسانن جي وچ ۾ پل جو . اھڑو جذبو آھي جيكو انسانن کي پاڻ ۾ ڳنڍي ٿو

جيئن ھرڻ ناد جو آواز ٻڌي ان طرف ڊوڙي ٿو، كنول جي . كردار ادا كري ٿو
پتنگ روشني ڏسي پنھنجو سڀ كجھ . خوشبو ڀنور کي پاڻ ڏانھن ڇكي ٿي
ٺي سلوڪ ان عظيم جذبي کي سامي ھي. ان تي قربان كرڻ لا تيار ٿي وڃي ٿو

 :۾ ھيئن بيان كيو آھي
  

  ڏيئا ڏسي پتنگا، جلي جوت سروپ ٿيا،
  سياڻا سامي چئي، جل ۾ جل ترنگ،
  تئين مليا محبوب سا، محبتي ملنگ،
  .سدا اليپ اسنگہ، رھن بديھي ديھ ۾

                     )24(  

سامي موجب جيكي محبتي ماڻھو ھوندا آھن اھي ھر كنھن سان 
ھو طمع کي پنھنجي دل مان كڍي ڇڎين ٿا ۽ ھر . نمحبت سان پيش ايندا آھ

  :بقول سامي. كنھن سان نياز ۽ نوڙت سان پيش اچن ٿا
  كڍن كنھنجي، نهمحبتي مشتاق، كاڻ 

  ڏنائون ڏائڻ ڏسي، طمع کي طلاق،
  سدا سپيرين سان، پرچيا رھن پاڪ،
  .ٻولن بيحد واڪ، سڀاوڪ سامي چئي

                                              )25 (  
حق انھي کي نصيب . سامي موجب حق جي ڳولا لا سك لازمي آھي

ٿيئي ٿو جن کي پنھنجي پالڻھار جي لا اكير ھجي ۽ ھر پل ان جي ذكر ۾ 
جن ماڻھن کي پنھنجي رب جي سچي سك ھوندي آھي اھي دنيا . رڌل ھجي

  :بقول سامي. کان پاسيرا ھوندا آھن
  ن جي، جنھنکي لڳي سك، سامي سپيري

  مٹي تنھنجي من مون، ٻي سڀائي ڇك،
  مورت محبوبن جي، سڀ ۾ ڏسي ھك،
  .راتيون ڏينھان ٹك، لائي ويٺو لک سان

                                              )26(  
سامي  تهسامي جي شاعري جي ھن مختصر جائزي مان معلوم ٿيو 

سندس شاعري جو  .جي شاعري كيترن ئي فكري پھلوئن تي مشتمل آھي
پيغام خدا جي ھيكڑائي، رب جو ديدار، رب جي رضا، رب سان عشق، مرشد 
جي ساراھ، انساني برابري، دولت، لالچ ۽ لوڀ کان كنارا كشي، معاشري مان 

  .برائين جو خاتمو، نيكي جو درس ۽ پيار، امن وارو معاشرو قائم كرڻ آھي
نه فقط اسان جو  سندس شاعري. سامي اسان جي ٻولي جو امين آهي

سندس . اسان جي ٻولي جو محافظ به آهي هو ان سان گڎ. فكري اثاثو آهي
اسان کي گھرجي ته . فكري ڌارا اڄ به گلاب جي گل جيان مهكي رهي آهي

 سامي ۽ ٻين صوفي شاعرن جي پيغام کي عام كريونڇاكاڻ ته اها شاعري
بلكه اڄ به ان جي پنهنجو كردار نه صرف ان زماني ۾ ادا كري رهي هئي 

ڇو ته اها تنگ نظري ۽ تعصب کان پاڪ . اوتري ئي ضرورت ۽ اهميت آهي
  . ان ۾ غور ۽ فكر كندڙن لا گھڻو مواد موجود آھي. آهي

